Коми кывйысь 9-öд классын Государственнöй итоговöй аттестация кежлö дасьтысьöм вылö велöдысьяслы да велöдчысьяслы методика индöдъяс
Коми кывйысь Государственнöй итоговöй аттестация 9 классын нуöдсьö медводдзаысь выль ногöн. Экзаменыс 3 юкöна: I юкöнас пыртöма изложение гижöм вылö текстъяс (аудиодискысь кывзöмöн либö кодöнкö лыддьöм бöрся). II юкöнас сетöм текст серти теста уджъяс (А1-А7, В1-В9), III юкöнас – индöм лингвистика тема вылö неыджыд (70 гöгöр кывъя) мöвпалан гижöд лöсьöдан удж.

Кывзöм текст серти дженьдöдöмöн-топöдöмöн изложение гижöм – зэв колана тшупöд коми кывйысь экзамен нуöдöмын. Сiйö петкöдлас велöдчысьяслысь сёрнитны кужанлун, кыввор да грамматика нормаяс тöдöм, наöн вöдитчан сямлун, медым водзö вылö вермисны:

· торйöдны лыддьöм текстысь колана информация, гöгöрвоны и кужны тöдчöдны текстыслысь темасö, гижан стильсö, сёрни ногсö;

· кывзöм текстысь лöсьöдны гижöда текст торъя корöмъяс серти, торъя бала серти;

· кутны тöд вылын коми кыв лексика, грамматика, орфография да пунктуация нормаяс.

Изложение гижöмыс велöдö том войтырöс уна пöлöс юöртöмторъясысь бöрйыны медколанасö, гöгöрвоны кывзöм текстыслысь шöр мöвпсö и дженьыда, но стöча петкöдлыны сiйöс гижöмöн. Велöдчысьыс та дырйи вöчö зэв коланатор: ас ногыс лöсьöдö, шыльöдö изложение текстас юöртансö.

Экзамен уджъясас (А1-А7, В1-В9) пыртöма тест нога заданиеяс, кодъяс сетасны позянлун донъявны велöдчысьяслысь быд сикас кужанлунсö:

· коми кывйысь велöданторъяссö тöдöм, быд боксянь найöс видлавны кужöм (лингвистическöй компетенция);
· сёрнитiгöн коми кывйын петкöдчанторъясöн вöдитчыны кужöм, кыввор да грамматика нормаяс тöд вылын кутöм (языковöй компетенция);
· став сикас сёрниöн вöдитчыны кужöм, йöзлысь сёрни кывзыны да гöгöрвоны кужöм, ас мöвпъясöн, видзöдласъясöн юксьыны кужöм (коммуникативнöй компетенция).
Изложение гижан индöдъяс

Дженьдöдöм-топöдöм изложение гижöм – тайö кывзöм текстсö абу прöстö выльысь висьталöм, а дась текст подув вылын лöсьöдöм выль текст. Кöть и дженьдöдöма, но авторыслысь мöвпъяссö, видзöдлассö тырвыйö петкöдлöма, логика боксянь бура тэчöма, вайöдöма сьöрсьöн-бöрсьöн, авторыслысь кыв средствояссö тöд вылö босьтöма.

Сiдзкö, дженьдöдöм-топöдöм изложение сетö позянлун донъявны велöдчысьяслысь:

· вомгора юöртöм-информация сюся кывзыны кужöм;

· юöртöм-лыддьöмторсö вежöртны да шöр мöвпсö тöдчöдны кужöм;

· юöртöмторсö ассянь гижöм.

Тайö кужанлунсö тöд вылö босьтöмöн и донъявсьö изложение.

Кывзöм текст серти изложение гижигöн колö:

1. Сюся кывзыны текстсö.

2. Тöдчöдны шöр висьталанторсö да идеясö (мый йылысь текстыс, мый кöсйис висьтавны гижысьыс?);

3. Босьтны тöд вылö лоöмторъяслысь сьöрсьöн-бöрсьöн мунöмсö, на йылысь юöртöмсö-мöвпалöмсö (пансьöмсö, шöр юöртöмсö, гöрöд разьöмсö (кульминация) и помсö);

4. Лöсьöдны план, индыны быд юкöнлысь микротема (векни тема);

5. Кужöмöн дженьдöдны-топöдны текстсö, медшöр мöвпсö видзöмöн, мед форма сертиыс дженьыд текстыс эз ло пытшкöснас гöль;

6. Прöверитны вежöртас да грамматика боксянь йитöдсö юкöнъяс костас;

7. Гижны изложение сiдзи, мед эз вош авторыслöн мöвпыс-кöсйöмыс;

8. Лыддьыны артмöм текстсö, кывъяслысь лыдсö (мед вöлi эз этшаджык 70 кывйысь);

9. Бура прöверитны сюрöссö, эмöсь-ö грамматика боксянь торксьöмъяс, сёрни единицаясöн вöдитчöм боксянь, орфография да пунктуация боксянь торксьöмъяс.

Изложение гижöм вылö урчитöма 70 минут: 10 мин. – кыкысь кывзöм вылö да текстсö вежöртöм вылö; 50 мин. – гижöм вылö, 10 мин. черновикысь перепишитöм вылö.

Кыдзи да мый позьö вöчны изложение текст кывзiгöн
Медводз колö сюся кывзыны текст лыддьысьсö, (аудиогижöдсö), сюркнявны текст сюрöссö, гöгöрвоны авторыслысь мöвпъяссö.

Öтчыдысь текстсö кывзiгöн оз ков нинöм гижавны, мед эз ло пасъялöма ставсö пöдрад. Сэк вермас саявны-вошны медколанаыс.

Мыйсюрö позьö пасъявны текстсö мöдысь кывзiгöн: нимъяс, кадпасъяс, иннимъяс; веськыд сёрни и морта-морт сёрни, а сiдзжö медколана, подув  кывъяс. Позьö пасйыны сьöрсьöн-бöрсьöн абзацъяссö, лоöмторъяслысь кадсö. Тайö отсалас лöсьöдны план.

Кыкнанысьсö кывзiгöн позьö вöчны пасйöдъяс – содтöдъяс: медводз пасъявны медтöдчана кывъяссö, кывтэчасъяссö, шуöмъяссö, кодъяс серти тырвыйö позьö лöсьöдны текст сюрöссö. Мöд пöв кывзiгöн содтавны, вежлавны кытi эз вöв гöгöрвоöма.

Коми кывйысь теста уджъяс вöчан нырвизьяс

Мöд юкöнас пыртöма теста заданиеяслысь кык блок. А1-А7 уджъяссö вöчигöн велöдчысьяс петкöдлöны текстъясысь сёрни артмöдан средствояс аддзыны да орфография правилöясöн вöдитчыны кужанлун. В1-В9 заданиеяс – синтаксис да пунктуация боксянь видлавны кужанлун.

А1-А7 заданиеяссö лöсьöдöма сы могысь, мед позис донъявны текст содержаниесö гöгöрвоöм, шöр мöвпсö дженьыда тöдчöдны кужöм, сёрни единицаяс, выразительнöй средствояс торйöдны кужöм, гижысьыслысь наöн вöдитчанногсö петкöдлыны кужöм.

А блокса уджъясас сетöм 4 варианта вочакывйысь колö бöрйыны öтиöс, правильнöйсö.

В1-В9 заданиеяс вöчигöн колö петкöдлыны синтаксисысь тöдöмлун: аддзыны тэчас сертиыс сёрникузя сюрöссö, тöдмавны грамматика подув лыдсö; аддзыны тэчас сертиыс сёрникузя сикассö, торйöдны кывтэчасъяс, сикасавны кывъяскостса йитöд сертиыс.

Медуна баллыс тайö уджъяссьыс 16. Уджъяссö вöчöм вылö сетсьö 85 минут; быд тест вöчöм вылö 3-5 минут.

Мый колö заданиеяссö колананогöн вöчöм вылö:

1. Сюся лыддьыны текстсö.

2. Заданиеяссö вöчны сьöрсьöн-бöрсьöн черновикö.

3. Бöрйöм вочакыв вариантсö босьтны кытшö (А1-А7 блокас). В1-В9 блокас кывйöн, кывтэчасöн вочавидзны, сёрникузяыслысь пасйыны номерсö.

А1-А7 заданиеяс вöчöмысь тöдчас текст видлавны кужöмыс. 

А1 заданиеыс веськöдöма текстыслысь вежöртас тöдмалöм-гöгöрвоöм вылö, шöр мöвпсö восьтöм вылö.

А2 задание йитчöма кыв вежöртас гöгöрвоöмкöд, кыввор (лексика) боксянь гижöдсö видлалöмкöд. Колö индыны стöч сiйö вежöртассö, кутшöмын кывйыс петкöдчö текстас; веськыд да вуджöдöм вежöртасъяслысь стилистика рöмсö.

А3 заданиеын колö видлавны кыв мичмöдан средствояс: эпитетъяс, метафораяс, орччöдöмъяс, ловзьöдöмъяс, фразеологизмъяс.

А4 заданиеын текст видлавсьö фонетика боксянь: шыяс да шыпасъясöн найöс пасйöм, налöн лöсялöм; шыяслöн сёрниын петкöдчöм, гора-гортöм, чорыд-небыд согласнöйяс торйöдöм да пасйöм.

А5-А6 заданиеын колö петкöдлыны кывъяссö тэчас сертиыс видлавны кужöм; кыввуж, суффиксъяс торйöдны, сикасавны кужöм.

А7 заданиеын колö петкöдлыны гижанног правилöяс тöдöм, орфограммаа кывъяс торйöдны кужöм.

Лингвистика тема вылö мöвпалан гижöд донъялан критерийяс (муртöсъяс)

Велöдчысьяслы колö зэв бура тöдны, мый боксянь кутасны видлавны да донъявны ас гижöдсö прöверитысьяс, мый тöдчöдасны медводз.

	С1К1
	Эм-ö юалöм вылас подулалöм вочакыв
	Баллъяс

	
	Велöдчысьыс кужöма гöгöрвоöдны юалöмсö теория боксяньыс. Восьтöма кывйын петкöдчанторсö тыр-бура. Торкöмъясыс абуöсь.
	2

	
	Велöдчысьыс кужöма гöгöрвоöдны юалöмсö теория боксянь. Восьтöма кывйын петкöдчанторсö тыр-бура. Но кольöма 1 фактическöй öшибка, тезиссö абу тырвыйö гöгöрвоöм понда

либö велöдчысьыс теория боксяньыс мöвпалöмсö вайöдöма, но подулалан видлöгъяс пыддиыс вайöдöма сöмын кывворын либö сöмын грамматикаын петкöдчанторъяс.

Тезиссö гöгöрвоöдöмас торкöмыс (фактическöй öшибкаыс) абу.
	1

	
	Велöдчысьыс теория боксяньыс мöвпъяссö вайöдöма-тöдчöдöма, но кольöма 2 и унджык öшибка, тезиссö абу бура гöгöрвоöма да

либö тезиссö абу эскöдöмöн восьтöма

либö кежöма заданиесьыс

либö тезиссö восьтöма-эскöдöма йöзкост сёрни стильöн
	0

	С1К2
	Эмöсь-ö эскöдана-подулалан видлöгъяс
	

	
	Велöдчысь вайöдöма 2-3 видлöг сетöм текстсьыс, кодъяс петкöдлöны кыввор и грамматика явлениеяссö, налысь текстын коланлунсö
	3

	
	Велöдчысь вайöдöма 2-3 видлöг сетöм текстсьыс, кодъяс петкöдлöны кыввор и грамматика явлениеяссö, налысь текстын коланлунсö

но абу тöдчöдöма текстын налысь коланлунсö

либö вайöдöма 1 видлöг кывворын и грамматикаын петкöдчантор тöдчöдöм вылö, текстын налысь коланлунсö индöмöн
	2

	
	Велöдчысь вайöдöма текстсьыс сöмын öти эскöдан видлöг, тöдчöдöма кывворын и грамматикаын сöмын öти петкöдчанторйöн, текстын коланлунсö абу индöма
	1

	
	Велöдчысь абу вайöдöма ни öти видлöг тезиссö восьтöм могысь

либö видлöгъяссö вайöдöма, но абу сетöм текстсьыс
	0

	С1К3
	Петкöдчö-ö ас гижöдыслöн вежöртас боксяньыс öтторъялуныс (целостность), мöвпъяссö сьöрсьöн-бöрсьöн пукталöмыс
	

	
	Велöдчысьлöн уджын петкöдчö мöвпъяслöн вежöртас боксянь öтторъялуныс, мöвпъяссö сьöрсьöн-бöрсьöн тэчöмыс:

- логика боксянь торкöмъяс абуöсь

- мöвпъяссö тöдчöдöма сьöрсьöн-бöрсьöн, торкавтöг

- тыр-бура торйöдöма абзацъяссö
	2

	
	Велöдчысьлöн уджын петкöдчö мöвпъяслöн вежöртас боксянь öтторъялуныс, мöвпъяссö сьöрсьöн-бöрсьöн тэчöмыс

но кольöма гижöд логикаас 1 торкöм

либö абзацъяс вылас абу колананог юклöма
	1

	
	Мöвпалан ас гижöдас тöдчö велöдчысьлöн мöвпъяснас юксьыны кöсйöмыс, мöвпалан сямыс

но кольöма 1 логикаа торкöм

либö 2 öшибка абзацъяс торйöдöмас
	0

	С1К4
	Ас гижöдлöн тэчас
	

	
	Гижöдыслöн тэчасыс лöсьыд, юкöнъяссö бура йитлöма, мöвпалан панассö, шöр юкöнсö, помсö тöдчöдöма, гижöд тэчасас торкöмъяс абуöсь
	2

	
	Уджсö тэчöма и эштöдöма

но кольöма 1 öшибка гижöд тэчасын
	1

	
	Гижöд тэчасын петкöдчö 2 и унджык торкöм
	0


С1К1-С1К4 критерий серти мöвпалан ас гижöдысь медся унаыс вермö лоны 9 балл.
С1 задание донъялан критерийяс (муртöсъяс)

	ИК1
	Дженьдöдöм изложение донъялан критерийяс
	Баллъяс

	
	Велöдчысьыс кужöма восьтыны тырвыйö текст сюрöссö, микротемаяссö тöдчöдöмöн.
	2

	
	Велöдчысьыс кужöма восьтыны тырвыйö текст сюрöссö, микротемаяссö тöдчöдöмöн,

но лэдзöма или содтöма öти микротема.
	1

	
	Велöдчысьыс кужöма восьтыны тырвыйö текст сюрöссö, 

но лэдзöма либö содтöма öти микротемаысь унджык
	0

	ИК2
	Текст дженьдöдöм – топöдöм
	

	
	Велöдчысьыс вöдитчöма текст дженьдöдан öти либö некымын приёмöн дзоньнас текстас
	3

	
	Велöдчысьыс вöдитчöма текст дженьдöдан öти либö некымын приёмöн 2 микротема восьтiгöн
	2

	
	Велöдчысьыс вöдитчöма текст дженьдöдан öти либö некымын приёмöн 1 микротема восьтiгöн
	1

	
	Велöдчысьыс абу вöдитчöма ни öти текст дженьдöдан приемöн
	0

	ИК3
	Текст сюрöссö сьöрсьöн-бöрсьöн гижöм, мöвпъяссö йитöм
	

	
	Велöдчысьыс абу торкöма мöвпъяссö сьöрсьöн-бöрсьöн тэчöмын

- логика боксянь торкöмыс абу

- абзацъяс колана ног юклöма
	2

	
	Велöдчысьыс абу торкöма мöвпъяссö сьöрсьöн-бöрсьöн тэчöмын

но кольöма логика боксянь öти торкöм

и/или абзацъяс юклöмын эм öти торкöм
	1

	
	Ассьыс мöвпъяссö ковтöмöн пыртöм

но кольöма логика боксянь öти торкöм

и/или абзац юклöмас кык торкöм
	0

	
	Топöдöм-дженьдöдöм изложение гижöмысь ИК1-ИК3 критерияс серти медся уна баллыс 
	7


	№
	Велöдчысьлысь уджсö грамота да кывнас вöдитчöм боксянь донъялöм
	Баллъяс

	ГК1
	Орфография нормаяс тöдöм
	

	
	Орфография торкöмъяс абуöсь,

либö вöчöма öти торкöм
	2

	
	вöчöма 2-3 торкöм
	1

	
	вöчöма 4 и унджык торкöм
	0

	ГК2
	Пунктуация нормаяс тöдöм
	

	
	Пунктуация торкöмъяс абуöсь 

либö вöчöма 2 торкöм
	2

	
	вöчöма 3-4 торкöм
	1

	
	вöчöма 5 и унджык торкöм 
	0

	ГК3
	Грамматика нормаяс тöдöм
	

	
	Грамматика торкöмъяс абуöсь, 

либö вöчöма öти торкöм
	2

	
	Вöчöма 2 торкöм
	1

	
	Вöчöма 3 и унджык торкöм
	0

	ГК4
	Сёрни нормаяс тöдöм
	

	
	Сёрни тэчöмын торкöмъяс абуöсь,

либö вöчöма 2 торкöм
	2

	
	Вöчöма 3-4 торкöм
	1

	
	Вöчöма 5 и унджык торкöм
	0

	ФК1
	Гижöдын висьталöмыслöн стöчлун
	

	
	Висьталöмыслысь стöчлунсö гижöдас абу торкöма, терминъясöн бура вöдитчöма
	2

	
	Висьталöмас либö терминъясöн вöдитчöмас вöчöма öти торкöм
	1

	
	Висьталöмас либö терминъясöн вöдитчöмас вöчöма кык торкöм
	0

	
	ФК1, ГК1-ГК4 критерийяс серти медуна баллыс
	10


А1-А7, В1-В9 заданиеяс донъялан критерийяс (муртöсъяс)

	№
	Заданиеяслöн пас
	Коми кыв велöдан юкöнъяс
	Баллъяс

	1
	А1
	Текст кыдз сёрни единица. Вежöртас боксянь текстлöн öтторъялун.
	1

	2
	А2
	Текст видлалöм. Кывлöн вежöртас.
	1

	3
	А3
	Кывворын кыв мичмöдан средствояс. Текст кыв мичмöдан средствояс боксянь видлалöм.
	1

	4
	А4
	Фонетика. Шы да шыпас. Шыяс боксянь кывъяс видлалöм.
	1

	5
	А5
	Кывартманног. Кыв артман балаяс.
	1

	6
	А6
	Кыв тэчас. Тэчас боксянь кывъяс видлалöм.
	1

	7
	А7
	Кывъяс гижанног.
	1

	8
	В1
	Лексика да фразеология. Синонимъяс. Антонимъяс. Омонимъяс.
	1

	9
	В2
	Кывтэчас. Подчинитана йитöд сикасъяс.
	1

	10
	В3
	Сёрникузя. Сёрникузялöн грамматика подув.
	1

	11
	В4
	Сёрникузя сюрöса юкöдъяс.
	1

	12
	В5
	Öтсяма юкöдъяса, торйöдöм юкöдъяса сёрникузяяс. Пыртана кывъяс да кывтэчасъяс.
	1

	13
	В6
	Пунктуация пасъяс боксянь сёрникузяяс видлалöм.
	1

	14
	В7
	Сложнöй сёрникузя. Союзтöм да сложносочинённöй сёрникузяяс.
	1

	15
	В8
	Сложноподчинённöй сёрникузяяс. Придаточнöй сёрникузя сикасъяс.
	1

	16
	В9
	Некымын сикас йитöда сложнöй сёрникузяяс.
	1

	
	Ставыс
	
	16


